
■ (pocha)Mesemna saira hai dà
in accident cun in tractor sin
l’A13 a Landquart. Sa blessà n’è
nagin. Il manischunz dal tractor
bajegià enturn è charrà sin l’A13
da Cuira en direcziun Sargans.

Curt suenter l’extrada a Land-
quart, datiers d’in plazzal da ba-
jegiar, è el charrà sin la saiv da se-
girezza provisorica. 200 meters
da quella ha el donnegià. 130
elements da la saiv directiva ha

l’uffizi da construcziun bassa
stuì remplazzar. Il donn da ma-
terial munta a radund 45 000
francs. Durant duas uras e mez
ha la polizia chantunala stuì
sviar il traffic.

Donnegià 130 elements d’ina saiv directiva
KEYSTONE

Il pretsch da latg è stà 1,5 raps pli bass per ils producents. KEYSTONE

Bler latg smatga il pretsch
tar ils producents, era da bio

Ils emprims trais mais da l’onn
current han ils purs da latg sviz-
zers survegnì damain per lur latg.
Il pretsch da latg è sa reducì l’em-
prim quartal per var 1.5 raps sin
anc 67.88 raps. Quai era il
pretsch per latg producì tenor la-
bel da bio. Ils pretschs da latg da
bio e latg producì convenziunal

s’avischinan pli e pli fitg. Actual-
main survegnan ils purs da bio
quasi tuttina bler sco ils purs che
vendan lur latg convenziunal a
chascharias. Il pretsch da latg saja
vegnì sut squitsch perquai che
passa 4% dapli latg saja vegnì sin
il martgà, scriva l’Uffizi federal
d’agricultura.

Las votantas ed ils votants da
Valragn han ditg gea al parc da
vent sin l’Alp da Tälli sin il Pass
dal San Bernardino. La radu-
nanza communala da Valragn
ha approvà la revisiun parziala
da la lescha da bajegiar per in-
drizs da vent. Il project preveda
sis rodas da vent che produce-
schan energia per 5400 chasa-
das. Ils custs d’investiziunmun-
tan a radund 30milliuns francs.

Ultra da quai ha Valragn ap-
provà la nova lescha per finan-
ziar il turissem regiunal. Val-
ragn è l’emprima da 29 vi-
schnancas da la regiun Viamala
che ha decis davart la lescha.

Il quint annual 2013 da la vi-
schnanca da Valragn serra cun
in surpli d’expensas da radund
22 700 francs. La radunanza
communala ha approvà il
quint.

Gea a parc da vent
sin l’Alp Tälli

Variabel e plitost fraid
Situaziun generala: Ina zona
flaivla dal nord influenzescha
l’aura en las Alps

Oz: Variabel enfin ferm cuvrì,
surtut en las Alps. Il suentermez-
di dal nordost sitg e scleridas.
Temperatura il suentermez-
di 15 enfin19 grads.Naiv
enfin 2500 meters.

Prognosa: La sonda e la
dumengia per gronda part sule-
gliv. Nivels da cumulus en las
muntognas. Cun bisa enturn 19
grads. Il glindesdi e mardi vina-
vant variabel. Il mardi in pau pli
chaud.

DA SILVA SEMADENI,
CUSSEGLIERA NAZIUNALA

Il cussegl federal vulevaabolir la Lex Koller che
restrenscha dapi il 1983
l’acquist d’immobiglias
per esters. En ils ultims
onns dentant è sa midada
considerablamain la situa-
ziun sin il martgà d’abita-
ziuns e da finanzas.
«In’aboliziun da la Lex
Koller avess consequenzas
gravantas per l’economia
publica», scriva uss il cus-
segl federal. Parlament e
cussegl federal han decidì
perquai dacurt che
l’acquist da terren svizzer
restia resalvà vinavant mo
a persunas che vivan qua e
pajan qua taglias. In pass
svizzer n’è dentant betg
necessari, la Lex Koller n’è
betg ina lescha xenofoba.

Abitar è in basegn ele-
mentar. Il funs è però

avant maun limitadamain
e na crescha betg. Sche in-
vestiders da l’exteriur aug-
mentan la dumonda pajan
il quint surtut ils locaturs
a l’intern dal pajais.
Uschia importa l’augment
dals tschains da locaziun
en ils ultims diesch onns
bunamain 40 pertschient.
Senza la Lex Koller fiss la
situaziun anc mendra, ora-
vant tut en lieus attractivs.
Dapi la crisa da finanzas
en il 2008 è creschì l’inte-
ress da l’exteriur per il ter-
ren svizzer. Immobiglias
èn daventadas investiziuns
da profit. Era fonds d’in-

vestiziuns statals sco quel
dal Emirat dal Katar
acquistan immobiglias. La
Lex Koller ha obtegnì oz
ina nova actualitad.

Il mantegniment da
questa lescha è en igl in-

teress da nossa populaziun,
cunzunt da las regiuns ur-
banas nua ch’il squitsch
sin ils tschains-chasa e las
immobiglias è particular-
main grond. Quai pertu-
tga dentant er ils centers
turistics, pertge ch’ils
tschains-chasa ed ils
pretschs dal terren èn
savens era là, per exempel
en l’Engiadin’Ota, uschia
auts sco en las citads. Ultra
da quai: Sch’ils custs d’abi-
tar reduceschan cuntinua-
damain ils budgets dal te-
gnairchasa da noss turists
potenzials, lura restan er
ad els adina pli paucs da-
ners per vacanzas da skis
custaivlas. Da quai sa la-
mentan las regiuns turisti-
cas alpinas dapi onns. Me-
demamain impurtant: La

Lex Koller contingente-
scha la vendita d’abita-
ziuns secundaras a persu-
nas a l’ester. Quai ha con-
tribuì che la surbajegiada
da nossas regiuns turisticas
n’ha betg surpassà anc da-
pli las mesiras supporta-
blas. Las novas reglas per
abitaziuns secundaras pro-
curan oz ed en l’avegnir
per ina diminuziun da
l’offerta d’abitaziuns se-
cundaras, uschia ch’igl è
impurtant da mantegnair
in frain per la vendita
d’immobiglias ad esters e
limitar vinavant la specula-
ziun. Avrir las sclusas per
chapital ester procurass era
per ulteriur squitsch sin il
franc svizzer, ina conse-
quenza nungiavischada ni
per il turissem ni per l’eco-
nomia d’export.

En il parlament èn pen-
dentas anc duas mo-

ziuns che vulan rinforzar
la Lex Koller. Cun excep-
ziun da l’hotellaria dues-
san suttastar danovamain
era las immobiglias com-
merzialas e las societads
immobigliaras quotadas a
la bursa a las reglas da la
Lex Koller. La lobi d’im-
mobiglias s’oppona ferma-
main. Cussegl federal e
cussegl naziunal sustegnan
percunter quest intent. Il
cussegl dals chantuns ha
uss en la sessiun da stad
era la pussaivladad da
mussar curaschi ed inde-
pendenza e da fortifitgar il
sulet frain cunter la vendi-
ta da la patria.

Fermar la vendita da la patria
■ TRIBUNA POLITICA

Clinica Gut duai restar a San Murezzan
■ (rtr) Il project tar la posta prin-
cipala a SanMurezzan saja sin fitg
buna via. Quai ha il directur da la
clinica Gut, Adrian Urfer, ditg a
Radiotelevisiun Svizra Ruman-
tscha. Il preproject è fatg e gia ap-
provà dal chantun. Planisads èn
dus edifizis: in per la clinica ed in
per in hotel da sanadad.Mo la cli-
nica custass radund 25 milliuns
francs. Davart ils custs da l’hotel

na vulevaUrfer anc dir nagut.Us-
sa manca anc la glisch verda uffi-
ziala da la vischnanca. Ma tenor
Urfer sustegna questa l’idea da la
clinica. Sche la vischnanca n’ha
da crititgar nagut vi dal prepro-
ject pon ins preparar la votaziun
dal pievel. La populaziun sto vo-
tar davart il plan da furmaziun.
Finamira fiss da far la votaziun la
fin da quest onn.

Suenter la procedura cun lu-
bientschas e pussaivladads da far
recurs pudess il project da la cini-
ca nova lura vegnir realisà. Il di-
rectur da la clinica Gut è fitg cun-
tent cun il stan actual. Ins vegnia
finalmain vinavant. L’opziun
Schlarigna, dasper il Cresta Pala-
ce, tegna la clinica dentant anc
averta, uschè il directur Adrian
Urfer.

Der Stadtbus Chur AG
fehlt noch immer
ein Direktor

